
Tha e fior chudromach lamhan a nighe mus téid biadh sam bith a dheasachadh, agus
mar sin is e cleas feumail a tha ann am fuine daonnan. Nam bu toil leibh briosgaidean
Handy a dhéanamh, tha e furasta innealan-gearraidh le cumadh laimhe fhaighinn

(is urrainn dhuibh iad seo a cheannach sa chuid as motha de bhuithtean le bathar-cidsin).

A’ cleachdadh taois no créadh, dh’fhaodadh a’ chlann coimeas a dheéanamh eadar
laraich nan corragan aca no nan loidhnichean a tha air na lamhan aca.

Dh’fhaodadh clann gillean-mirein Handy a dheanamh dhaib’ fhéin le seann mhiotagan.

A thuilleadh air a bhith a’ nighe lamhan, tha e cudromach gum bi sinn a’ glacadh sreothart
ann an neapraig airson bacadh a chur air fuachd no flu a’ sgaoileadh. Airson gun tog
clann an cleachdadh, is e an rud as fhearr gu seall sibh dhaibh de bhios sibh fhéin a’
deanamh nuair a bhios sibh a’ sreothartaich no a’ casadaich. Cuimhnichibh bhur sron is
beul a chomhdach le neapraig paipeir agus an uair sin an neapraig a chur don bhin agus
bhur lamhan a nighe.

A’ cleachdadh glainne-meudachaidh, dh’fhaodadh a’ chlann coimhead gu dluth air na
lamhan agus na h-iongnan aca fhein.

Tha dealbhan-cluich agus rannan ann a tha gu sonraichte ag ainmeachadh lamhan
agus chorragan. Mar eisimpleir ‘A’ chorrag bheag seo’.

Dh’fhaodadh seo a bhith a’ gabhail a-steach rudan mar sheorsachadh stuthan
eadar-dhealaichte gu cruaidh, bog, garbh no min agus mar sin air adhart, no
dh’fhaodadh clann an lamhan a chur a-steach a bhroinn ‘Baga faireachdainn’
agus feuchainn ris na rudan a tha na bhroinn a dhealbhachadh don chloinn eile.

Faodaidh a bhith a’ coimhead as deidh phlanntraisean agus dhithein, agus a’ dol air
cuairtean-nadair, a bhith feumail seach gu bheil torr salachair ri fhaicinn air lamhan anns
na cleasan seo.

Carson nach dean sib’ fhein agus a’ chlann suas dannsa Handy dhuib’ fhein?
Dh’fhaodadh seo a bhith a’ gabhail a-steach rud sam bith le torr ghluasadan laimhe
(gu h-araidh suathadh no bualadh lamhan ri chéile).

Dé mu dheidhinn an siabann agaib’ fhéin a dhéanamh? Gus rudan a thoiseachadh,

seo measgachadh simplidh.

Na dh’fheumas sibh — Bleideagan siabainn, dath-bidhe sruthach, uisge, ola glasraich,
bobhla agus sreang (airson siabann air sreing).

Mar a ni sibh e — Doirt mu 3 chupannan de bhleideagan siabainn don bhobhla. Cuir ann
cupa no cupa gu leth uisge cuide ri boinnean den dath-bidhe. Measgaich na tha anns a’
bhobhla le ur lamhan gus a bheil e cho tiugh ri taois chluiche. An uair sin suath rud beag
de dh’ola ghlasraich eadar ur boisean, gus cumadh sam bith a thogras sibh a thoirt air.
Gus siabann air sreing a dhéanamh, gearr pios sreing agus ceangail na cinn ri cheile.
Put an ceann leis a’ chnot gu faiceallach a-steach don chumadh a tha sibh air a dheanamh.
Leig leis an t-siabann chriochnaichte seasamh agus fas cruaidh fad na h-oidhche.

Air an larach-lin againn, lorgaidh sibh iomhaigh de Handy a ghabhas a luchdachadh
a-nuas. Faodaidh sibh seo a chlo-bhualadh gu meud sam bith a thogras sib’ fhein,
airson a chleachdadh ann an torr dhoighean eadar-dhealaichte. Mar eisimpleir,
dh’fhaodadh sibh seo a chleachdadh gus an clar duaise agaib’ fhéin a dheanamh,
no dh’thaodadh sibh Handy mor a chlo-bhualadh agus a chur air bord-cairte gus

a bhith na neach-sgrudaidh airson nighe lamhan.

Dh’fhaodadh clann nas sine na postairean Handy aca fhein a pheantadh,
no dh’fhaodadh iad fiu’s taisbeanadh goirid a dhéanamh (mu dheidhinn cho
cudromach ’s a tha e lamhan a nighe) don chorr den sgoil.

Bifheoson. ‘
Glan do lamhan dhivbh. I scotland

